
				এই পাতাটির মুদ্রণ সংশোধন করা প্রয়োজন। 
6 डै २
পিতা দেবতার বাক্য স্মরণ হওয়ায় পুত্রের প্রত্ৰজ্য গ্রহণে শঙ্কাপ্রযুক্ত তাহার গৃহ, দ্বার ও নগরদ্বারে রক্ষক নিযুক্ত করিলেন। ৪৬।
অতঃপর ইন্দ্র পূর্বপ্রতিজ্ঞা অনুসারে তথায় আসিয়া প্রত্ৰজার কথা স্মরণ করাইয়া দিলেন। তখন যশোদ শান্তিসিক্ত হইয়া প্ৰব্ৰজ্যর চেষ্টা করিতে লাগিলেন। ৪৭ ৷
একদা রথরোহণ করিয়া যশোদ উদ্যানে যাইতেছেন, এমন সময় দেখিলেন যে, ভগবান জিন যদুচ্ছাক্রমে সেই পথে অসিতেছেন। ৪৮ । হৃদয়ে সুখস্পর্শ প্রশমামৃত ষাঁ ভগবানকে দেখিয়াই যশোদ রথ হইতে অবতীর্ণ হইলেন এবং তাহাকে তিন বার প্রদক্ষিণ করিয়া তদীয় পদবন্দনা করিলেন। ভগবানও প্রসন্নদৃষ্টিতে তাহাকে অবলোকন করিলেন । ৪৯-৫০ ৷
তৎপরে ভগবানকে প্রণাম করিয়া ও র্তাহার অনুমতি লইয়া যশোদ নিজ উদ্যানে চলিয়া গেলেন ; কিন্তু তিনি ভগবানের বিষয়ই সৰ্ব্বদা চিস্ত করিতে লাগিলেন । ৫১ ৷
ভগবান হাস্যপূর্বক ভিক্ষু অশ্বজিনকে বলিলেন,—এই কুমার অদ্য রাত্রিকালে আমার নিকট প্রব্রজ্য। গ্রহণ করিবে । ৫২ ৷
ভগবান এই কথা বলিয়া ভিক্ষুগণ সহ নিজ স্থানে চলিয়া গেলে কুমার ইন্দ্র-নিৰ্ম্মিত একটি পূয়, ক্লেদ ও কৃমিকুলব্যাপ্ত স্ত্রীদেহ দেখিতে পাইলেন । উদ্যানমধ্যে শবদেহ-দর্শনে উদ্বিগ্ন হইয়া যশোদ ভাবিতে লাগিলেন। ৫৩-৫৪ ।
যৌবন, সৌন্দৰ্য্য, লাবণ্য বা কান্তি, সবই বিকার ছাড়া কিছুই নহে । মনুষ্যের চৰ্ম্ম ও মাংসসমূহের ইহাই প্রবৃত অবস্থা। ৫৫ ৷
চঞ্চল নয়নদ্বয়যুক্ত, উন্নত কুচদ্বয়শোভিত, জ্যোৎস্নার ন্যায় শুভ্র কান্তি ও নবযৌবনোদয়ে লাবণ্যময় এই দেহ এখন দুর্গন্ধ বসাময়, কৃমিব্যাপ্ত ও ক্লেদযুক্ত প্লীহা, যকৃৎ ও অন্ত্রে দুৰ্দ্দশ্য হুইয়াছে । ৫৬ ৷

